
MUP USK Na Trgu ljiljana

Detalji pucnjave u Sanskom Mostu: Pijan šenlučio

na balkonu pa ispalio više hitaca uzrak

Policija uhapsila B. M. (48), koji je zadržan do otrežnjenja, a oduzeti su mu

pištolj i osam metaka

Trg ljiljana u Sankom Mostu

Foto: Inmedia

U ranim jutarnjim satima, u 4:30 sati, u Sanskom Mostu
(https://avaz.ba/pretraga?query=Sanski+Most) dogodila se pucnjava
(https://avaz.ba/pretraga?query=Pucnjava&sortiranje=najnovije&) koja
je uznemirila građane. Ispaljeno je više hitaca u centru grada na Trgu
ljiljana.

Prema riječima Aleta Šiljdedića, portparola MUP-a USK, policija je nakon
dojave uhapsila B. M. (48) iz Sanskog Mosta.  

- Osoba je pucala s balkona uzrak na adresi Trg ljiljana broj 1. Oduzeti
su pištolj kalibra 7,62 milimetra, za koji B. M. nije imao dozvolu, i osam
komada metaka. Kako je bio u alkoholiziranom stanju, zadržan je do
otrežnjenja - kazao je Šiljdedić.

Pojasnio je da će uhapšeni biti prekršajno kažnjen zbog nedozvoljenog
držanja oružja i upotrebe oružja na javnom mjestu.

Iako se na pojedinim lokalnim portalima već špekuliralo da u blizini
stanuje poslanik SDA u Federalnom parlamentu Asim Kamber, pucnjava
ni po čemu nije povezana s njim.

Uhapšeni je imao slavlje te je pijan ispalio nekoliko hitaca uzrak.
Povrijeđenih u ovom incidentu nije bilo.

